
śrīmatē rāmānujāya namaḥ

Á Á śrīhayavadana kalākalanamālikā Á Á
hayagrīvakṛpāpātram ātrēyakulabhūṣaṇam Á
sēvākhyasvāminaṃ sēvē budhannvaparadēśikam Á Á

sacitrapūrṇēndunibhaṃ vicitraṃ
satāṃ vasantaṃ hṛdayē mahāntam Á

ajādiyajñēśamajāyamānaṃ
madhuṃ bhajē viṣṇumahaṃ hayāsyam Á Á 1 Á Á

viśākhayādhītavibhūtiyugmaḥ
surarṣabhadhyātapadābjayugmaḥ Á

śrutō hi nāmnā madhusūdanō māṃ
ramādhavō rakṣatu vājivaktraḥ Á Á 2 Á Á

jyēṣṭhaṃ variṣṭhaṃ mithunaṃ manōjñaṃ
trivikramaṃ sattvaguṇāvadātam Á

śukrasya śukraṃ nayanāpahantṛ
grīṣmāpahaṃ vājimukhaṃ prapadyē Á Á 3 Á Á

āṣāḍhanūtnāmbudabhavyadṛśyaṃ
yadvāmanō’bhīṣṭadamaśvavaktram Á

grīṣmārditaḥ karkaṭakānukārī
śrayē śuci kṣētramatīva bhōgyam Á Á 4 Á Á

śrōṇōdbhavaṃ śrīdharamacchakānti
prabhuṃ nabhōnāyakakōṭitulyam Á

siṃhāsyamābhāti yathaiva tattvaṃ
hayānanaṃ bhūrikṛpābhivarṣi Á Á 5 Á Á

nabhasyamētajjagatāṃ namasyaṃ
bhadrasya saṅkalpakamāśu bhadram Á

yathaiva kanyā vṛṇutē’nurūpaṃ
bhajē hṛṣīkēśamahaṃ hayāsyam Á Á 6 Á Á

yadāśvayukśāradacandrabimbaṃ
manōjñamaśvāsyamiṣē viśēṣāt Á

tulāvihīnaṃ mama padmanābhaṃ
sadā vadan śarma labhēya divyam Á Á 7 Á Á

hiṃsākaraṃ vṛścikarūpamaddhā
śrutipradīpō madhumājaghāna Á

sa kārtikēyādinutassadōrjō
dāmōdarō naḥ pradadātu bhadram Á Á 8 Á Á

mṛgāśvaśīrṣō vacasāmabhūmiḥ
dhanurvinā duṣṭavināśakārī Á

hēmābhamantaḥkaraṇābhirāmaṃ
sahaṃ bhajē kēśavamādimūrtim Á Á 9 Á Á

sahasyayāśliṣṭamidaṃ rahasyaṃ
puṣṭaṃ prakṛṣṭaṃ makarēṇa sākam Á

nārāyaṇaṃ puṣyatamaṃ hayāsyaṃ
vyākhyānamudrāmahitaṃ prapadyē Á Á 10 Á Á

tapō mahīyassumahānmakhō’yaṃ
yanmādhavārādhanamadya labdham Á

kumbhō’mbhasā pūrṇa ivāsmi lōkē
māghaṃ bhajēyaṃ hayaśīrṣa daivāt Á Á 11 Á Á

tapasyatō mē suciraṃ hayāsyō
gōvindarūpaḥ śubhamātanōtu Á

nīrōddhṛtō mīna ivānyathā syām
yatphalgunāyōttaramasti bhadram Á Á 12 Á Á

atryanvavāyajaninā dhaninā harisēvayā Á
maṇinā guṇinā sāndrā kalitā maṇimālikā Á Á 13 Á Á

Á Á iti śrīhayavadana kalākalanamālikā samāptā Á Á

